ԱՄՓՈՓԱԹԵՐԹ
«ԱՌՈՂՋԱՊԱՀԱԿԱՆ ՊԵՏԱԿԱՆ ՆՊԱՏԱԿԱՅԻՆ ԾՐԱԳՐԵՐԻ ՇՐՋԱՆԱԿՆԵՐՈՒՄ ՇԱՐՈՒՆԱԿԱԿԱՆ ՄԱՍՆԱԳԻՏԱԿԱՆ ԶԱՐԳԱՑՄԱՆ ԱՌԱՆՁԻՆ ՏԵՍԱԿՆԵՐԻ ԻՐԱԿԱՆԱՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ կրթության, գիտության, մշակույթի և սպորտի նախարարություն
	04.03.2022թ.

	
	01/24/4634-2022

	Առաջարկում ենք «Առողջապահության պետական նպատակային ծրագրերի շրջանակներում շարունակական մասնագիտական զարգացման առանձին տեսակների իրականացման կարգը սահմանելու մասին» Հայաստանի Հանրապետության կառավարության որոշման նախագծի հավելվածի 3-րդ կետը խմբագրել հետևյալ բովանդակությամբ.
«3. Սույն հավելվածի 2-րդ կետի 1-ին և 2-րդ ենթակետերով նախատեսված դեպքերում ՇՄԶ միջոցառումներն իրականացվում են Հայաստանի Հանրապետության առողջապահության նախարարության «Ակադեմիկոս Ս. Ավդալբեկյանի անվան առողջապահության ազգային ինստիտուտ» ՓԲԸ-ի և «Երևանի Մխիթար Հերացու անվան պետական բժշկական համալսարան» հիմնադրամի միջոցով: Անհրաժեշտությունից ելնելով, պետական նպատակային ծրագրերի շրջանակում միջին բուժաշխատողների դասընթացները կարող են կազմակերպվել և իրականացվել նաև մարզերում գործող առողջապահական ոլորտի միջին մասնագիտական ուսումնական հաստատություններում:»:
Հիմնավորում՝ ռազմական դրության, ինչպես նաև  արտակարգ իրավիճակներում կամ արտակարգ իրավիճակով պայմանավորված արտակարգ դրություն հայտարարվելու դեպքերում, առավել նպատակահարմար կլինի միջին բուժաշխատողների  վերապատրաստման դասընթացները իրականացնել իրենց տարածքներում գործող ուսումնական հաստատություններում, որը կնպաստի ինչպես ժամանակի, այնպես էլ ֆինանսական միջոցների առավել արդյունավետ ծախսերի կատարմանը:
	Ընդունվել է ի գիտություն:

Հետագայում կքննարկվի մարզերում գործող առողջապահական ոլորտի միջին մասնագիտական ուսումնական հաստատությունների ներուժի և կարողությունների հարցը միջին բուժաշխատողների դասընթացները կազմակերպելու և իրականացնելու հարցում: 

	2. ՀՀ ֆինանսների նախարարություն
	10.03.2022

	
	01/8-3/3967-2022

	1. Նախագծի 2-րդ կետի 2-րդ ենթակետով նախատեսվում է ռազմական դրություն հայտարարելու, արտակարգ իրավիճակներում կամ արտակարգ իրավիճակով պայմանավորված արտակարգ դրություն հայտարարվելու դեպքերում, անհրաժեշտությունից ելնելով, Առողջապահական պետական նպատակային ծրագրերի շրջանակներում կազմակերպել և իրականացել շարունակական մասնագիտական զարգացման (այսուհետ՝ ՇՄԶ) դասընթացներ:
Նախագծի 2-րդ կետի 2-րդ ենթակետով սահմանվել է, որ պետական նպատակային ծրագրերի շրջանակում ՇՄԶ դասընթացներ իրականացնելու ավարտից հետո ներկայացնել ՀՀ կառավարության որոշման նախագիծ` ՀՀ կառավարության պահուստային ֆոնդից վերաբաշխում կատարելու և գումար հատկացնելու մասին, մինչդեռ «Գնումների մասին» ՀՀ օրենքի (այսուհետ՝ օրենք)  15-րդ հոդվածի 7-րդ մասի համաձայն՝ պատվիրատուն պայմանագրով ֆինանսական պարտավորություններ ստանձնում է այդ գնումն իրականացնելու համար պահանջվող ֆինանսական հատկացումներ նախատեսված լինելու դեպքում և այդ հատկացումների շրջանակներում:
2. Նախագծով սահմանված կարգի 3-րդ կետի 2-րդ ենթակետով նախատեսվում է, որ   ռազմական դրություն հայտարարվելու և արտակարգ իրավիճակներում կամ արտակարգ իրավիճակով պայմանավորված արտակարգ դրություն հայտարարվելու դեպքում ՇՄԶ միջոցառումներն իրականացվում են ՀՀ առողջապահության նախարարության «Ակադեմիկոս Ս. Ավդալբեկյանի անվան առողջապահության ազգային ինստիտուտ» ՓԲԸ-ի և «Երևանի Մխիթար Հերացու անվան պետական բժշկական համալսարան» հիմնադրամի միջոցով:
Նշվածով պայմանավորված հայտնում ենք, որ եթե հիշյալ ծառայությունների ձեռքբերումն իրականացվում է ՀՀ կառավարության 04.05.2017թ. թիվ 526-Ն որոշմամբ հաստատված կարգի (այսուհետ՝ կարգ)  23-րդ կետի 5-րդ ենթակետ «ա» պարբերության համաձայն, ապա անհրաժեշտ է նկատի ունենալ, որ տվյալ դեպքում պայմանագրի կատարման արդյունքն ամբողջ ծավալով պետք է ընդունվի գնման պահանջի ծագման օրվանից մինչև երեսուն օրացուցային օրվա ընթացքում: 
Իսկ ծառայությունների ձեռքբերումը կարգի 23-րդ կետի 5-րդ ենթակետի «բ» պարբերության համաձայն իրականացնելու դեպքում գործում են կարգի 71-րդ կետով սահմանված առանձնահատկությունները:
3. Նախագծով սահմանված կարգի 4-րդ կետում ««Գնումների մասին» օրենքով»» բառերը առաջարկում ենք փոխարինել «գնումների մասին ՀՀ օրենսդրությամբ» բառերով:
	1. Ընդունվել է: 

Կատարվել է համապատասխան փոփոխություն:

















2. Ընդունվել է ի գիտություն:




















3. Ընդունվել է:
 
Կատարվել է համապատասխան փոփոխություն:

	3. ՀՀ արդարադատության նախարարություն
	13.04.2022

	
	01/27.1/15533-2022

	1.Նախագծի 1-ին կետով հաստատվող հավելվածի 1-ին կետի համաձայն՝ «Սույն կարգով կարգավորվում են առողջապահական պետական նպատակային ծրագրերի շրջանակներում շարունակական մասնագիտական զարգացման (այսուհետ` ՇՄԶ առանձին տեսակների իրականացման գործընթացի կազմակերպման և իրականացման հետ կապված հարաբերությունները։»: 
Հարկ է նշել, որ կարգում նախատեսվում է շարունակական մասնագիտական զարգացման կրթական ծրագրերի իրականացման դեպքերը և ըստ էության չեն կարգավորվում ՇՄԶ առանձին տեսակների իրականացման գործընթացի կազմակերպման և իրականացման հետ կապված հարաբերությունները: Այդ առումով նախագծի վերնագիրը չի համապատասխանում նախագծի բովանդակությանը: Ուստի հարկ ենք համարում նշել, որ հավելվածով հաստատված կարգը թերի է և լիարժեք չի սահմանում շարունակական մասնագիտական զարգացման առանձին տեսակների հետ կապված կարգավորումները: 
Այդ առումով գտնում ենք, որ նախագիծը լրամշակման և խմբագրման կարիք ունի, մասնավորապես, անհրաժեշտ է ներկայացնել շարունակական մասնագիտական զարգացման առանձին տեսակների իրականացման գործընթացի մանրամասն կարգավորումներ:
2.Նախագծի 3-րդ կետն անհրաժեշտ է խմբագրել, մասնավորապես, «պաշտոնական հրապարակմանը հաջորդող տասներորդ օրը» բառերն անհրաժեշտ է փոխարինել «պաշտոնական հրապարակման օրվան հաջորդող տասներորդ օրը» բառերով:
	      1. Չի ընդունվել:
      Սույն նախագծով կարգավորվում է միայն առողջապահական պետական նպատակային ծրագրերի շրջանակներում ՇՄԶ առանձին տեսակների իրականացման գործընթացը: 
      Շարունակական մասնագիտական զարգացումն ապահովող միջոցառումների կազմակերպմանը, իրականացմանը և մասնակցությանը ներկայացվող պահանջները  հաստատված են Առողջապահության նախարարի 2019 թվականի ապրիլի 26-ի թիվ 20-Ն հրամանով:


     2. Ընդունվել է: 
     Նախագիծը խմբագրվել է:

	4. ՀՀ վարչապետի աշխատակազմի
իրավաբանական վարչություն
	08.06.2022

	
	02/11.2/13887-2022

	1.	Բնակչության բժշկական օգնության և սպասարկման մասին ՀՀ օրենքի 33-րդ հոդվածի 7-րդ մասի համաձայն՝ կառավարությունը լիազորվում է սահմանել առողջապահական պետական նպատակային ծրագրերի շրջանակներում շարունակական մասնագիտական զարգացման առանձին տեսակները: Մինչդեռ հարկ է նշել, որ նախագծով նախատեսվում են ոչ թե շարունակական մասնագիտական զարգացման տեսակները, այլ այն դեպքերը, թե երբ կարող է իրականացվել շարունակական մասնագիտական զարգացում: 
	      Չի ընդունվել:
      Շարունակական մասնագիտական զարգացումն ապահովող միջոցառումների կազմակերպմանը, իրականացմանը և մասնակցությանը ներկայացվող պահանջները, շարունակական մասնագիտական զարգացման յուրաքանչյուր տեսակի գծով շնորհվող ՇՄԶ կրեդիտների քանակը և դրանց շնորհման կարգը   հաստատված են Առողջապահության նախարարի 2019 թվականի ապրիլի 26-ի թիվ 20-Ն հրամանով: 

	2.	Նախագծի 2-րդ կետի 2-րդ ենթակետի համաձայն՝ ՀՀ առողջապահության նախարարին և կրթության, գիտության, մշակույթի և սպորտի նախարարին հանձնարարական է տրվում պետական նպատակային ծրագրերի շրջանակում ՇՄԶ դասընթացներ իրականացնելու նպատակով գնման պայմանագիրը կնքելուց հետո ներկայացնել ՀՀ կառավարության որոշման նախագիծ: Մինչդեռ հարկ է նշել, որ նախագծով հաստատվում է շարունակական մասնագիտական զարգացման առանձին տեսակների իրականացման կարգը, ուստի գտնում ենք, որ վերոնշյալ ենթակետով առաջարկվող կարգավորումը սույն որոշման կարգավորման առարկա չէ:
	Ընդունվել է:
Նախագիծը խմբագրվել է:

	3.	Նախագծով հաստատված կարգի 3-րդ կետի համաձայն՝ հավելվածի 2-րդ կետի 1-ին և 2-րդ ենթակետերով նախատեսված դեպքերում ՇՄԶ միջոցառումներն իրականացվում են ՀՀ առողջապահության նախարարության «Ակադեմիկոս Ս. Ավդալբեկյանի անվան առողջապահության ազգային ինստիտուտ» ՓԲԸ-ի և «Երևանի Մխիթար Հերացու անվան պետական բժշկական համալսարան» հիմնադրամի միջոցով: Սակայն գտնում ենք, որ առաջարկվող կարգավորումը չի բխում Բյուջետային համակարգի մասին ՀՀ օրենքի 15-րդ հոդվածի 11-րդ մասով նախատեսված կարգավորումներից, այն է՝ համապատասխան կազմակերպությունների ընտրությունը պետք է իրականացվի Գնումների մասին ՀՀ օրենքով սահմանված կարգով: 
	Չի ընդունվել:
Կարգավորումը նախատեսված է Առողջապահության նախարարի 2019 թվականի ապրիլի 26-ի թիվ 20-Ն հրամանով: 

	5. Սոցիալական նախարարական կոմիտե
	08.07.2022

	
	ԿԱ/192-2022

	1. Առողջապահական պետական նպատակային ծրագրերի շրջանակներում շարունակական մասնագիտական զարգացման առանձին տեսակների իրականացման կարգը սահմանելու մասին (Ելից՝ 01/11.2/19714-2022)
Զեկուցող՝ Առողջապահության նախարարի տեղակալ Արտակ Ջումայան
Հարցի տեսակը՝ զեկուցվող
Որոշվեց՝ տալ բացասական դիրքորոշում` առաջարկելով նախագիծը լրամշակել Ֆինանսների նախարարի տեղակալ Արմեն Հայրապետյանի և Վարչապետի աշխատակազմի ղեկավարի տեղակալ Սարգիս Թորոսյանի կողմից հնչեցված հետևյալ հարցադրումների հստակեցման հաշվառմամբ՝
1) ռազմական դրության ժամանակ ՇՄԶ գործընթացն իրականացնելու մեխանիզմները.
2) նախագծով առաջարկվող գործընթացի ֆինանսավորման աղբյուրները և մեխանիզմները։
	Ընդունվել է:
Նախագիծը խմբագրվել է:







1) Նախագծի Հավելվածի 4-8-րդ կետերով սահմանվել  են ռազմական դրություն հայտարարվելու և արտակարգ իրավիճակներում կամ արտակարգ իրավիճակով պայմանավորված արտակարգ դրություն հայտարարվելու դեպքերում ՇՄԶ գործընթացն իրականացնելու մեխանիզմները.
2) Նախագծի Հավելվածի 3-րդ կետով սահմանվել է նախագծով առաջարկվող գործընթացի ֆինանսավորման աղբյուրը՝ պետական բյուջեի միջոցներ, և մեխանիզմը՝ «Գնումների մասին» օրենքի 23-րդ հոդվածի 1-ին մասի 2-րդ կետ:

	6. ՀՀ արտակարգ իրավիճակների նախարարություն
	03.08.2022

	
	01/01.1/5215-2022

	«Առողջապահական պետական նպատակային ծրագրերի շրջանակներում շարունակական մասնագիտական զարգացման առանձին տեսակների իրականացման կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ Արտակարգ իրավիճակների նախարարությունն առաջարկում է  հետևյալը.
Նախագծի 1-ին կետում «հաստատել» բառը փոխարինել «սահմանել» բառով՝ նկատի ունենալով «Բնակչության բժշկական օգնության և սպասարկման մասին» օրենքի 33-րդ հոդվածի 7-րդ մասի պահանջը: 
	Ընդունվել է:
Նախագիծը խմբագրվել է:

	Հաշվի առնելով այն հանգամանքը, որ առողջապահական պետական նպատակային ծրագրերի շրջանակներում շարունակական մասնագիտական զարգացման առանձին տեսակների իրականացման կարգը սահմանում է  ՀՀ կառավարությունը, ուստի Նախագծի հավելվածում «Առողջապահության նախարարի 2019 թվականի ապրիլի 26-ի թիվ 20-Ն հրամանի պահանջները:» բառերը փոխարինել «լիազոր մարմնի կողմից սահմանված պահանջները:» բառերով՝ հետագայում բացառելու համար հրամանի գործողությունը դադարեցնելու և նոր հրամանի ընդունման դեպքում վերոնշյալ կառավարության որոշման մեջ փոփոխություն կատարելու անհրաժեշտությունը: 
	Ընդունվել է: 
Նախագիծը խմբագրվել է: 

	7. ՀՀ կրթության նախարարություն
	05.08.2022

	
	01/24/18931-2022

	ՀՀ կրթության, գիտության, մշակույթի և սպորտի նախարարությունը «Առողջապահական պետական նպատակային ծրագրերի շրջանակներում շարունակական մասնագիտական զարգացման առանձին տեսակների իրականացման կարգը սահմանելու մասին» ՀՀ կառավարության որոշման լրամշակված նախագծի (այսուհետ՝ Նախագիծ) վերաբերյալ առաջարկություններ ու դիտողություններ չունի:
	Ընդունվել է ի գիտություն:

	8. ՀՀ պաշտպանության նախարարություն
	05.08.2022

	
	ՊՆ/510/3762-2022

	2022 թվականի օգոստոսի 2-ի Ձեր՝ N ԱԱ/19/18750-2022 գրության առնչությամբ հայտնում եմ, որ «Առողջապահական պետական նպատակային ծրագրերի շրջանակներում շարունակական մասնագիտական զարգացման առանձին տեսակների իրականացման կարգը սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:

	9. ՀՀ ֆինանսների նախարարություն
	18.08.2022

	
	01/8-3/14667-2022

	Ուսումնասիրելով Ձեր 02.08.2022թ. N ԱԱ/19/18750-2022 գրությամբ ներկայացված «Առողջապահական պետական նպատակային ծրագրերի շրջանակներում շարունակական մասնագիտական զարգացման առանձին տեսակների իրականացման կարգը սահմանելու մասին» ՀՀ կառավարության որոշման նախագիծը (այսուհետ՝ Նախագիծ), որով նախատեսվում է կարգավորել առողջապահական պետական նպատակային ծրագրերի շրջանակներում շարունակական մասնագիտական զարգացման (այսուհետ` ՇՄԶ առանձին տեսակների իրականացման գործընթացի կազմակերպման և իրականացման հետ կապված հարաբերությունները՝ հայտնում ենք հետևյալը.
Սոցիալական նախարարական կոմիտեի 2022թ. հուլիսի 4-ի նիստի N ԿԱ/192-2022 արձանագրության 1-ի կետով առաջարկվել է Նախագիծը լրամշակել հետևյալ հարցադրումների հստակեցման հաշվառմամբ՝
1)	ռազմական դրության ժամանակ ՇՄԶ գործընթացն իրականացնելու մեխանիզմները.
 2) Նախագծով առաջարկվող գործընթացի ֆինանսավորման աղբյուրները և մեխանիզմները։
Այս կապակցությամբ հայտնում ենք, որ Նախագծում հստակեցվել է առաջարկվող գործընթացի ֆինանսավորման աղբյուրը (պետական բյուջե), սակայն չեն ներառվել կարգավորումներ վերը նշված մեխանիզմների վերաբերյալ: Մասնավորապես սահմանված չէ, թե քննարկվող ծառայությունների ձեռքբերումը «Ակադեմիկոս Ս. Ավդալբեկյանի անվան առողջապահության ազգային ինստիտուտ» ՓԲԸ-ից և «Երևանի Մխիթար Հերացու անվան պետական բժշկական համալսարան» հիմնադրամից «Գնումների մասին» օրենքի 23-րդ հոդվածի 1-ին մասով նախատեսված որ հիմքով է իրականացվելու և ինչ առանձնահատկություններով: 
	Ընդունվել է: 
Նախագիծը խմբագրվել է:

	10. Սոցիալական նախարարական կոմիտե
	19.10.2022

	
	ԿԱ/301-2022

	1. Առողջապահական պետական նպատակային ծրագրերի շրջանակներում շարունակական մասնագիտական զարգացման առանձին տեսակների իրականացման կարգը սահմանելու մասին (Ելից՝ 01/11.7/33293-2022)
Զեկուցող՝ Առողջապահության նախարարի տեղակալ Արմեն Նազարյան
Հարցի տեսակը՝ զեկուցվող
Որոշվեց՝ տալ դրական դիրքորոշում՝ պայմանով, որ՝
1) որոշման նախագիծը մեկ անգամ ևս կքննարկվի Վարչապետի աշխատակազմի հետ՝ հաշվի առնելով Վարչապետի աշխատակազմի ղեկավարի տեղակալ Սարգիս Թորոսյանի կողմից հնչեցված մտահոգությունները, որից հետո փոխհամաձայնեցված տարբերակը կներկայացվի վարչապետի աշխատակազմ.
2) Ֆինանսների նախարարի տեղակալ Արման Պողոսյանի առաջարկությամբ որոշման նախագծում կկատարվեն խմբագրական բնույթի փոփոխություններ՝ ներառյալ գնման գործընթացների վերաբերյալ փոփոխությունները։
Ձայների հարաբերակցությունը՝ միաձայն
	Ընդունվել է:
Նախագիծը խմբագրվել է:

